
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২১৪
আজাদ হিন্দ ফৌজ



 ক্যাপ্টেন সেহগলের বিরুদ্ধে হত্যা করিবার চেষ্টা করার যে চারিটি অভিযোগ আনা হইয়াছে ঐ গুলি হইতেছে হরি সিং, দুলিচাঁদ, দারায়ো সিং এবং ধরম সিং প্রভৃতি চারিজন সিপাহিকে হত্যা করিবার চেষ্টা সম্পর্কে। এই চারিটি অভিযোগ সম্পর্কে আদালতের সিদ্ধান্ত লেঃ ধীলনের বিরুদ্ধে হত্যা করিবার অভিযোগ সম্বন্ধে গৃহীত সাক্ষ্য বিষয় আদালত কি সিদ্ধান্ত করেন তাহার উপর অনেকখানি নির্ভর করিবে।

 সাক্ষ্য বিশ্লেষণ করিয়া জজ এডভোকেট বলেন এই সমস্ত অভিযোগের সহিত ক্যাপ্টেন সেহগলের যোগাযোগের শুধু অপরাধ তালিকার মারফৎই পাওয়া যায়, ইহা ব্যতীত তাহার বিরুদ্ধে আর কোন সাক্ষ্য পাওয়া যায় না। যদি এই তালিকায় লিখিত বিবরণের সত্যতা সম্বন্ধে আপনারা সন্দেহ প্রকাশ করেন, তাহা হইলে তাহার বিরুদ্ধে অভিযোগ প্রমাণিত হইয়াছে বলিয়া ধরা যাইতে পারে না।”

 ক্যাপ্টেন সেহগল বলিয়াছেন যে, সিপাহী চারিজনকে দোষী সাব্যস্ত করিয়া আজাদ হিন্দ ফৌজ আইন অনুযায়ী মৃত্যুদণ্ডাদেশে দণ্ডিত করা হয়, কিন্তু এই দণ্ডাদেশ কার্য্যে পরিণত করা হয় না। ঐ সময় একই দণ্ডাদেশ প্রাপ্ত অন্যান্য আসামীদের ক্ষমা প্রার্থনা করার এবং ভবিষ্যতে এইরূপ করিবেনা প্রতিশ্রুতি দেওয়ায় এই দণ্ড হইতে অব্যাহতি দেওয়া হয়।

 এই দণ্ডাদেশ বস্তুতঃ পক্ষে কার্য্য পরিণত করা হয় নাই ইহা ধরিয়া লইলেও, আপনারা কি মনে করেন যে অপরাধ তালিকায় উল্লিখিত বিবরণ সহযোগে সেহগলের স্বীকারোক্তিকে গ্রহণ করিলে ঐ চারি ব্যক্তিকে হত্যা করিতে ধীলনকে প্ররোচিত করা হইয়াছে? কর্ণেল কেরিণ বলেন, “আদালত যদি এই সিদ্ধান্ত করেন, তাহা হইলে কোন বিশেষ অভিযোগ সাব্যস্ত করা আপনাদের পক্ষে সঙ্গত হইতে পারে। হত্যাকার্য্যে সহায়তা সম্পর্কে কাপ্টেন শাহ নওয়াজের বিরুদ্ধে আনীত অভিযোগ বিষয়ে জজ এডভোকেট বলেন যে সংগৃহীত ঘটনা-

		 এই পাতা শেষ সম্পাদিত হয়েছে ১৭:১৩টার সময়, ২৬ আগস্ট ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

